КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаын государственнöй социальнöй отсöг сетöм йылысь" Коми Республикаса Оланпас збыльмöдан мераяс йылысь" Коми Республикаса Правительстволöн 2004 во декабр 31 лунся 281 №-а шуöмö вежсьöмъяс пыртöм йылысь

Коми Республикаса Правительство шуис:

1. Пыртны "Коми Республикаын государственнöй социальнöй отсöг сетöм йылысь" Коми Республикаса Оланпас збыльмöдан мераяс йылысь" Коми Республикаса Правительстволöн 2004 во декабр 31 лунся 281 №-а шуöмö татшöм вежсьöмъяс:

1) 3 пунктса коймöд абзац гижны тадзи:

"Гöля олысь семьяяслы да гöля олысь öтка гражданалы государственнöй социальнöй отсöгсö натуральнöй отсöгöн сетан пöрадок 2 №-а содтöд серти;";

2) Гöля олысь семьяса членлы да гöля олысь öтка гражданинлы государственнöй социальнöй отсöгсö натуральнöй отсöгöн сетан пöрадокын, мый вынсьöдöма шуöмöн (2 №-а содтöд):

а) Пöрадок нимсö гижны тадзи:
"Гöля олысь семьяяслы да гöля олысь öтка гражданалы государственнöй социальнöй отсöгсö натуральнöй отсöгöн сетан пöрадок";

б) 1 пунктын "гöля олысь семьяса членлы да гöля олысь öтка гражданинлы" кывъяс вежны "гöля олысь семьяяслы да гöля олысь öтка гражданалы" кывъясöн;

в) 2 пунктын:

медводдза абзацын "гöля олысь семьяса членлы либö гöля олысь öтка гражданинлы" кывъяс вежны "гöля олысь семьяяслы либö гöля олысь öтка гражданалы" кывъясöн;

2 подпункт гижны тадзи:

"2) онкологическöй висьöмъяс, туберкулёз, нöбасигöн кутшöмкö висьöмöн нёрпалöм, кучик да лёк висьöмъяс, психическöй висьöмъяс, ВИЧ-инфекция, сахарнöй диабет кузя  видлалöм да (либö) наысь бурдöдчöм вылö олан муниципальнöй юкöнысь бокын меститчöм, кöні олöны  гöля олысь семья либö гöля олысь öтка гражданин, Коми Республикаса йöзлысь дзоньвидзалун видзан государственнöй учреждениеö направление, мый сетіс олан места серти йöзлысь дзоньвидзалун видзан муниципальнöй учреждение, либö Россия Федерацияса йöзлысь дзоньвидзалун видзан учреждениеö, мый сетіс Коми Республикаса йöзлысь дзоньвидзалун видзан министерство;";
3 подпункт гижны тадзи:

"3) тайö пунктлöн 2 подпунктын абу артыштöм висьöмъяс кузя видлалöм да (либö) наысь бурдöдчöм вылö муниципальнöй юкöнысь бокын меститчöм, кöні олöны гöля олысь семья либö гöля олысь öтка гражданин, Коми Республикаса йöзлысь дзоньвидзалун видзан государственнöй учреждениеö направление, мый сетіс олан места серти йöзлысь дзоньвидзалун видзан муниципальнöй учреждение, либö Россия Федерацияса йöзлысь дзоньвидзалун видзан учреждениеö, мый сетіс Коми Республикаса йöзлысь дзоньвидзалун видзан учреждение;";

4 подпунктын "гöля олысь семьяса член" кывъяс вежны "гöля олысь семья" кывъясöн;
г) 4 пунктö "да збыль вылö" кывъяс дорö содтыны "семьяöс либö öтка гражданинöс гöля олысьöн лыддян кадколаст вылö" кывъяс;

д) 5 пунктö "социальнöй отсöг сетан органлöн" кывъяс водзын содтыны "олысьяслы" кывъяс;

е) 6 пункт киритны;

ж) содтыны татшöм сюрöса выль 9 пункт:

"9. Гражданин, коді вöдитчис тайö Пöрадоклöн 2 пунктса 2 да 3 подпунктъясын лыддьöдлöм помкаяс кузя ёсь социальнöй коланлун серти ветлöм вылö правоöн, олан местаö либö овлан местаö воöмсянь 15 лун чöжöн сетö олысьяслы социальнöй отсöг сетан органö сійöс видлалöм да (либö) бурдöдöм йылысь документ копия, мый сетіс йöзлысь дзоньвидзалун видзан учреждение, кытчö сійöс ыстылісны бурдöдчöм да (либö) видлалöм вылö.";
з) 9 да 10 пунктъяс лöсялöмöн лыддьыны 10 да 11 пунктъясöн;

3) Гöля олысь семьяяслы да гöля олысь öтка гражданалы государственнöй социальнöй отсöгсö натуральнöй отсöгöн сетан пöрадок  дорö содтöдсö гижны содтöдын индöм серти.

2. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысь                                                    В. Торлопов

Сыктывкар

2008 вося май 16 лун

123 №

Коми Республикаса Правительстволöн

2008 во май 16 лунся 123 №-а шуöм дорö

